
	1. ՀՀ պետական եկամուտների կոմիտե
	03.08.2021թ.

	
	N 01/3-4/44911-2021

	1. «Նորմատիվ իրավական ակտերի մասին» Հայասանի Հանրապետության օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ հարկային օրենսգրքի 35-րդ հոդվածի 1-ին մասի 9-րդ կետի համաձայն՝ հարկային մարմինը պարտավոր է պահպանել հարկային գաղտնիքը, հարկային գաղտնիք համարվող տեղեկատվությունը օրենքով սահմանված դեպքերում օրենսդրությամբ սահմանված կարգով տրամադրել այդ տեղեկությունների օգտագործմամբ աշխատանքներ կատարելու իրավասություն ունեցող պետական մարմիններին:
Ելնելով վերոգրյալ կարգավորումներից՝ առաջարկվում է վերոնշյալ նախագծի նախաբանում հղում կատարել նաև ՀՀ հարկային օրենսգրքի 35-րդ հոդվածի 1-ին մասի 9-րդ կետին:
	Չի ընդունվել:                                    
       Նախագծի նախաբանում արդեն իսկ կատարված հղումից բացի ՀՀ հարկային օրենսգրքի 35-րդ հոդվածի            1-ին մասի 9-րդ կետին հղում կատարելու մասով հարկ է նշել հետևյալը.
       ՀՀ հարկային օրենսգրքի 35-րդ հոդվածի 1-ին մասի 9-րդ կետով սահմանված է, որ հարկային մարմինը պարտավոր է պահպանել հարկային գաղտնիքը, հարկային գաղտնիք համարվող տեղեկատվությունը օրենքով սահմանված դեպքերում ՀՀ կառավարության կողմից սահմանված կարգով տրամադրել այդ տեղեկությունների օգտագործմամբ աշխատանքներ կատարելու իրավասություն ունեցող պետական մարմիններին: Այս առումով հարկ է նշել, որ ՀՀ հարկային օրենսգրքի 35-րդ հոդվածի հիշյալ դրույթներից բխող արդեն իսկ առկա է գործող ՀՀ կառավարության 2002 թվականի հոկտեմբերի 3-ի «Հարկային գաղտնիք հանդիսացող տեղեկությունների օգտագործմամբ աշխատանքներ կատարելու իրավասություն ունեցող պետական մարմիններին Հայաստանի Հանրապետության պետական եկամուտների կոմիտեի կողմից հարկային գաղտնիք հանդիսացող տեղեկությունների տրամադրման կարգը հաստատելու մասին» N 1584-Ն որոշմումը, որի նախաբանում հղում է կատարված ՀՀ հարկային օրենսգրքի 35-րդ հոդվածի 1-ին մասի 9-րդ կետին:
       Մինչդեռ, ի տարբերություն ՀՀ հարկային օրենսգրքի 35-րդ հոդվածի 1-ին մասի 9-րդ կետին համապատասխան ընդունված ՀՀ կառավարության 2002 թվականի հոկտեմբերի 3-ի N 1584-Ն որոշմամբ հաստատված կարգի, «Պաշտոնական վիճակագրության մասին» օրենքի 20-րդ հոդվածի 2-րդ մասում հատուկ դրույթ է նախատեսված այլ օրենքներով սահմանված գաղտնիք պարունակող տեղեկությունների ՀՀ վիճակագրական կոմիտեին տրամադրման մասով, և սույն նախագծով սահմանված հարկային գաղտնիք համարվող տեղեկությունները ՀՀ վիճակագրական կոմիտեին տրամադրելու կարգում նախատեսված են ամբողջությամբ այլ կարգավորումներ, որոնք սահմանելու լիազորությունը «Պաշտոնական վիճակագրության մասին» օրենքի 20-րդ հոդվածի 2-րդ մասով վերապահված է ՀՀ կառավարությանը:
         Այսպես, ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
        «Պաշտոնական վիճակագրության մասին» օրենքի 20-րդ հոդվածի 1-ին մասում սահմանված է, որ պետական և տեղական ինքնակառավարման մարմինները պարտավոր են պաշտոնական վիճակագրության արտադրողներին անհատույց տրամադրել իրենց տրամադրության տակ եղող տվյալները, պաշտոնական վիճակագրության արտադրման համար անհրաժեշտ մանրամասնությամբ, ինչպես նաև մեթատվյալները, որոնք թույլ են տալիս գնահատել տվյալների որակը: Նույն հոդվածի 2-րդ մասի համաձայն՝ այլ օրենքներով սահմանված գաղտնիք պարունակող տեղեկությունների տրամադրումն իրականացվում է Հայաստանի Հանրապետության կառավարության որոշմամբ...:
       Օրենքի սույն դրույթներից հետևում է, որ ՀՀ հարկային օրենսգրքով սահմանված հարկային գաղտնիք համարվող տեղեկությունների տրամադրման գործընթացի կանոնակարգման համար ՀՀ կառավարությունը լիազորված է «Պաշտոնական վիճակագրության մասին» օրենքով: Հետևաբար, ներկայացված նախագծի նախաբանում որպես լիազորող նորմեր, հղում է կատարվել միայն «Պաշտոնական վիճակագրության մասին» օրենքի 20-րդ հոդվածի համապատասխան մասերին, ինչն էլ բխում է ՀՀ Սահմանադրության 6-րդ հոդվածի 2-րդ մասի դրույթներից:

	2. Նախագծի վերնագրում, 1-ին կետում, ինչպես նաև նախագծով սահմանվող կարգի վերնագրում և կարգի 1-ին կետում «պետական եկամուտների կոմիտե» բառերից առաջ ավելացնել «ՀՀ» բառը:
	Ընդունվել է:
Կատարվել են համապատասխան փոփոխություններ:

	3. Նախագծի կարգի 3-րդ կետի 13-րդ ենթակետը շարադրել հետևյալ խմբագրությամբ․
«տնտեսվարող սուբյեկտի ավելացված արժեքի հարկ վճարող համարվելու վերաբերյալ նշումը՝ հիմք ընդունելով վերջինիս կողմից ՀՀ հարկային օրենսգրքով սահմանված կարգով հարկային մարմին ներկայացված հայտարարությունը,»:
	Ընդունվել է:




	4. Նախագծի կարգի 3-րդ կետի 18-րդ ենթակետը շարադրել հետևյալ խմբագրությամբ․
«միկրոձեռնարկատիրության սուբյեկտ համարվելու վերաբերյալ նշումը՝ հիմք ընդունելով վերջինիս կողմից ՀՀ հարկային օրենսգրքով սահմանված կարգով հարկային մարմին ներկայացված հայտարարությունը:»։
	Ընդունվել է:






	2. ՀՀ արդարադատության նախարարություն
	24.08.2021թ.

	
	N 01/27.0.01/25790-2021

